
Antwert vun der Madamm Gesondheetsministesch op d'parlamentaresch Fro n° 8017 vum 22. Mee
2023 vum honorabelen Deputéierten Har Sven Clement.

Aleedend muss een énnerstradichen, dass et net esou ass, dass en Assuré en Dokter a sdin « cercle médical
de confiance » androen muss fir dass en Dokter (ausserhalb vum Spidol) op den DSP vun sengen Patienten
zougraifen kann. All Dokter, deen zu Létzebuerg autoriséiert ass fir ze exerzéieren an deen e Patient
behandelt, kann wahrend der Dauer vun der Behandlung, déi legal virgesinn ass, op den DSP vun sengem
Patient zougraifen, dést souwuel aus engem Spidol, wéi aus enger Praxis ausserhalb vum Spidol, wéi och
aus enger Pflegeariichtung. Dést ass just net de Fall, wann e Patient engem Dokter zum Beispill den
Zougréff op sdin DSP net erlaabt hatt oder wann en Dokter, deen net am «cercle médical de confiance»
agedroen oder Referenzdokter ass, déi permanent Accés op den DSP vun hiren Patienten hunn,
ausserhalb vun der virgeschriwwener Dauer vun der Behandlung op den DSP zougraifen wéilt.

Opgrond vun den Froen, déi den Zougréff vun Dokteren op den DSP betreffen, ass dovun auszegoen, dass
den honorabelen Deputéierten mat «personne de confiance» den «cercle médical de confiance» am DSP
mengt an net d’Vertrauenspersoun, déi e Patient gemdss dem Gesetz vum 24. Juli 2014 iwwert d’Rechter
an d’'Verpflichtungen vum Patient, ausweisen kann. Den «cercle médical de confiance» am DSP besteet
aus engem oder méi Dokteren, ausser dem Referenzdokter, déi d’Leit an hirem DSP uginn kennen, an
hinnen domat e permanenten Accés zu hirem DSP ginn.

1. A wéi vill DSPen ass keng eenzeqg Personne de confiance hannerluecht?

WeEéi viraus gesot, kann all Dokter, deen e Patient behandelt, op den DSP vun sengem Patient zougraifen,
och wann désen Dokter net vum Patient an den «cercle médical de confiance» agedroen gouf. An 76.632
DSP’en hunn d'Titulairen vum DSP op mannst een Dokter an hirem «cercle médical de confiance» uginn,
sou dass dés Dokteren e permanenten Acces op den DSP vun désen Patienten hunn.

2. Wéi hunn d'Zuele vun den hannerluechten Personnes de confiance bei den DSPen zénter hirer Aféierung

evoluéiert? Kann d'Ministesch _mir d'Zuelen a Form vun engem Tableau an engem Histogramm
presentéieren?

3. Weéi vill Personnes de confiance sinn an der Moyenne an engem Dossier hannerluecht?

All Persoun kann a sengem DSP een oder méi Dokteren an den « cercle médical de confiance » setzen.
D’Agence eSanté huet keen Zougréff op di eenzel DSP’en vun de Leit an huet och keng Statistik iwwert di
eenzel Zuelen vun Dokteren, déi d’Leit an hirem DSP am « cercle médical de confiance » uginn. Den
Indikateur weist just, dass dés Fonktionnalitéit an 76.632 DSPen benotzt gouf.

4. Weéi vill Dokumenter sinn an der Moyenne an engem Dossier hannerluecht?

Op Basis vun engem Total vun 9.516.861 Dokumenter, ass dat eng Moyenne vun 13,5 Dokumenter, fir all
net eidelen DSP, dat heescht vun all den DSPen, déi op mannst een Dokument beinhalten. D’Plattform
eSanté zielt eng ronn 700.000 DSPen déi op mannst een Dokument enthalen.

5. Weéi vill Dokumenter sinn an der Moyenne an Dossieren hannerluecht, op déi iwwerhaapt keen Dokter

Acces huet, well an den Dossiere quer keng Personne de confiance hannerluecht ginn ass?

Wéi am viraus gesot, kann all Dokter, deen e Patient behandelt op d’Dokumenter aus dem DSP vun
sengem Patient zougraifen, ausser op déi, déi den Patient selwer als vertraulech agestuuft hatt an ausser
déi Dokteren, deenen de Patient eventuell den Acceés net erlaabt hatt.

6. Weéivill Prozent vun den hannerluechten Dokumenter an den DSPen stamen entweder aus Laboratoiren

oder aus Spidolsservicer?

Bis haut stamen ongeféier 97% vun all den Dokumenter entweder aus Laboratoiren oder aus
Spidolsservicer.

7. Weéi vill Doktere kénnen net als Personne de confiance am DSP dobdigesat ginn, well se net an der

Léscht sinn?

All Dokter, dee vum Gesondheetsministére zu Létzebuerg eng Autorisatioun fir ze exerzéieren huet, steet
automatesch op der Léscht vun den autoriséierten Dokteren bei der Agence eSanté fir kénne vum Patient
a sengem DSP an den « cercle médical de confiance» registréiert ze ginn. Wann en Dokter net an dar
Léscht steet, sou ass dést normalerweis well hien beim Gesondheetsministere entweder nach keng, keng
oder keng Autorisatioun méi huet.

Létzebuerg, den 22. Juni 2023

D'Gesondheetsministesch
(s.) Paulette Lenert

